
e Toate subiectele sunt obligatorii.
¢ Se acorda zece puncte din oficiu.

e Timpul de lucru efectiv este de doua ore.

SUBIECTUL | (30 de puncte)

Del pes o téksto:
4 )
| tradicia thaj i edukacia

| rajni siklarni kaBar i trinto klasa tradas le dadenge thaj le dajange jekh bileto kaj te akharel len k-i
aktiviteta 5 Oktobra — o Internacionalo Dives e Edukaciaqo.

E dada save avile k-i aktivitéta trebal te vakaren palal i profésia thaj e tradicie andar lengi familia.

O dad e Florinosgo lel te phenel:

- And-i amari familia, mirro dad thaj mirro papus kerenas kastutne buta save bikinenas len k-o diz.
Akana, ame xasardam kadaja profésia, si amen aver buta: keras buti and-i fabrika, sam bikinitori thaj
mirro phral si siklarno.

O dad e Mariago mangel te phenel vi vov vareso:

- Me thaj mirri familia sam basavne. Basavas k-e abava thaj kaj e evenimeéntura kaj sam akharde.
Ame sam losale ke ingeras maj dur i rromani tradicia. Mirro tikno phral si skolutno mediatoro, haj o
maskarutno phral si doktoro. Me kamav kaj mirri tikni ¢haj te kerel e Muzikaqgo Licévo te kerel vi skodla
thaj te ingerel maj dur vi amari tradicia.

O dad e Jonelosqo vakarel vi vov palal pesqi familia:

- Ame sam andar e kikavarengo namo. Amen6e si importanto i pakiv. Trebal te das pakiv le phuren,
te phiravas amen sukar savorrenga. Vi ame kamas kaj amare ¢have te phiren k-i $kola, te keren o licevo
thaj i fakultéta.

Losali, i siklarni del duma:

- Nais tumenge vas tumare sukar alava. Palal sar vi tume phende, si Sukar te avel amen tradicionalo
profésie vi te avas pakivale. Sa kadja, i edukacia vastdel amen te aresas manusa pregatime vas jekh
modérno societéta. Si importanto kaj tumare ¢have te agorisaren i gimnazialo skola, o licévo thaj i
fakultéta.

- Naisaras tuge rajnie vas tire svatura, phenen e dada. Ame kamas te inkeras amari tradicia thaj
kaj amare ¢havorren te avel len edukacia.

Chavalen thaj ¢hajalen, i tradicia si but laéhi kana rodas vi i edukacia! Kaj te aresas varekon and-
0 amaro 3ivipen, trebal te na mukhas amari edukacia!

Palal o Jonel Kordovan

L J

Xramosar o amboldipen ka-o svako mangipen, dikhindoj o dino téksto ka0ar o jekhto subijékto.

1. Xramosar, andar o dino dikcionarosqo artikulo, o senso andar i avutni fraza vas o alav ,len”:

»+And-o amaro 3ivipen, trebal te na mukhas amari edukacia...”. 2 punktura

mekhel vb. 1. /dsa 2. a pdrasi 3. aabandona 4. aierta

2. 1 rajni siklarni kaBar i trinto klasa tradas le dadenge thaj le dajange ...
a. jekh lil.
b. jekh biléto.
C. haisarimata.
d. jekh emajlo. 2 punktura

O lacho amboldipen si ka-i grafema

3. O Internacionalo Dives e Edukaciaqo si p-0 ...
a. 8 Aprilo.
b. 20 Februara.
c. 5 Oktobra.
d. 18 Decembra. 2 punktura

O lacho amboldipen si ka-i grafema

4. Xramosar p-o telutno than savo si o titulo e tekstosqo. Caéar tiro amboldipen xramosarindoj duj
informacie andar o dino teksto.
4 punktura

5. Xramosar ,X” palal svako enunco kaj te sikaves kana si ¢aces vaj na, dikhindoj e informacie andar

o dino teksto.
6 punktura

O enunco Si ¢aces | Na si ¢aces

a. E dadasave avile k-i $kola trebalas te vakaren palal penqi profésia.

b. O dad thaj o papus le Florinosge kerenas kastutne buta.

c. E 3ene andar e Mariaqi familia si basavne.

d. O tikno phral e Mariaqo si siklarno.

e. E Jonelosqi familia si andar e kikavarenqo namo.

f. And-e Jonelosqi familia na si importanto i pakiv.

-
6. Vakar, and-e 50-80 alava, palal e edukaciaqi importanca vas e terne rroma!

6 punktura

7. O Daniel thaj i Didina vakaren palal o pu¢hipen: ,So si maj importanto vas e rroma?”

O Daniel: Me phenav so 0 maj | Didina: Me phenav so o maj importanto si i
importanto si i edukacia. tradicia.

Xramosar jekh teksto and-e 60-100 alava, and-o savo te xramosaras so tu patas palal o phenipen le
duje 3enenqo. 8 punktura

SUBIECTUL al ll-lea (30 de puncte)
Del pes o téksto:
~
Ku¢ dadalen thaj dajalen,
Zojne, 5 oktobra 2023, si o Internacionalo Dives e Edukaciaqo. K-i amari $kola, and-
amari klasaqi sala, kaBar | ora 14:00, inkeras jekh vakaripen palal i edukacia thaj palal e
rromendge tradicie. Avavas but losali te aven vi tumen k-i kadaja aktiviteta, Azukdrav
tumen bute kamipnaca!
| siklami tumare chavengi! 7
@ +  Scrieti un mesaj \!;
J
Xramosar o amboldipen ka-o svako mangipen, dikhindoj o dino téksto ka®ar o dujto subijékto.
1. Sitrin silabe and-o alav ...
a. vakaripen.
b. tumen.
c. siklarni.
d. bute. 2 punktura

O lacho amboldipen si ka-i graféma

substantivo/ navni.
pronombro/ sarnavni.
verbo/ kernavni.
adzektivo/ pasnavni.

aoow

O lacho amboldipen si ka-i grafema

2. O alav telal savo si cirdini jekh linia andar o enunco: ,Avavas but losali te aven vi tumen ...” si

2 punktura

palal i edukacia...” si ka-o modo...

a. indikativo.

b. konzunktivo.
c. kondicionalo.
d. infinitivo.

O lacho amboldipen si ka-i grafema

3. O verbo telal savo si cirdini jekh linia andar o enunco: ,KaBar i ora 14:00, inkeras jekh vakaripen

2 punktura

4. O Alin xramosarel palpale jekh mesazo pesqge dirigintage. Xramosar, maj tele, and-e ¢uée thana, e

trebutne alava palal sar mangel pes and-e parantéze. 4 punktura
Kuc¢ rajnie,
Naisarav tuge va$ tiro akharipen. Som but baxtali sosge tu (aresel, o
indikativo modo, o akanutno vaxt) i siklarni mirre ¢hajaqi. But placal
(me, o dativo kezo) sar keres buti savorre (sikldvno, o sociativo-
intrumentalo kézo, o butipen).
Savorre aktivitete kaj keres len tu si but lache thaj interesanto vi (laého, o

Baxt thaj sastipen,

i daj la Danielaqi

butipen) vas amare ¢have. Kamav tuge but baxt, sastipen thaj losalipen and-o tiro trajo.

5. Ker jekh propozicia and-i savi o alav ,kamipen” te avel ka-o kezo nominativo.

4 punktura

6. Ker jekh fraza andar duj propozicie and-i savi e predikatura te aven e verbura ,,azukarel” thaj ,avel”.
E verbura d-asti te aven k-e verver modura thaj vaxta.
4 punktura

7. O telutno téksto si lino palal o internéto. Anda lesBe si vortografiage thaj punktuaciage dosa. La¢har
o téksto, xramosarindoj les laches pa-o telutno than. 4 punktura

| tradicia si but lache kana rodas vi i edukacia Kaj te aresas varekon and-o amaro 3ivipen, trebal kaj
ame te na mukhel amari edukacia

8. Ker jekh teksto, andar 40-70 alava, and-o savo te sikaves ,,sos@ar si importanto i edukacia and-
0 amaro 3ivipen?” 8 punktura

e

SUBIECTUL al lll-lea

(30 de puncte)

Del pes o teksto:

-

Me sem rrom, si ma’ ilo,
Ni¢ ¢orro, nici barvalo,
Sar tu’, vi ma’ si kher, vurdon,

Haj losalo me 3av p-o drom.

Mirro kak asti te butikerel,
E kakava, ¢irla, e vastenga kerel,
Mukhel man les te dikhav,

Vi me lesOar te siklovav.

Kana kakavad me kerav,
Sig’ 3av lenca and-o gav,
Love manus$enbar te lav,

Thaj mo kher te inkerav.

Vi mo muj si randérdo,
Murro ¢ham si sanorro,
Na ¢orav me ni¢jekhvar,

Me sem rom, na xoxavav!

(palal 0 Marius Caldararu)

-

Me sem rrom!

~

e )

Drabar i poezia thaj arakh o amboldipen ka-e pu¢himata:

Palal so vakarel pes and-i poezia?

Save si e buta/ e profésie prezentisarde and-i poezia?
SosBar o autdro phenel o ¢aéipen?

Savi rig andar i poezia ¢ajldl tut maj but? SosBar?

Ker jekh xramosaripen, andar 150 alava, palal i téma ,,Sar 3ivel jekh ¢a¢o rrom?”, dikhindoj i
poezia dini maj opre thaj e amboldimata ka-e oprutne pu¢himata.

Kana keres tiro xramosaripen:

- vakaresa palal e tradicionalo buta/ profésie; 4 punktura
- vakaresa palal sar 3ivel/ traisarel thaj ankalavel e 3ivipnasge love tiri familia; 6 punktura
- Xramosaresa palal e valore (o ¢acipen, i pakiv, i edukavia, e prof,&ésie thaj aver) andar tiri familia;
6 punktura
- xramosaresa aver informacie save si len phandlipen le dine temaga. 4 punktura
Nota!

O punktura vas o xramosaripen avena dine vas:

¢ 0 ander/ o koncinuto le xramosaripnasqo — 20 punktura;

¢ sar si organizisarde thaj prezentisarde e goda — 4 punktura (o organizisaripen e godanqo — 2 punktura;
sar si prezentisarde e goda — 2 punktura);

e e Xxramosaripnasqgi redaktacia — 6 punktura (vas e vortografiage régule — 3 punktura; vas e punktuaciage
regule — 2 punktura; vas o sukar xramosaripen — 1 punkto).

- /

-

J

(O téksto kajbar O jekhto subijekto sas lino andar o lil ,E dajaqi rromani ¢hib vi literatira vas i trinto klasa, Bucuresti, Editura Sigma, 2020, p. 19 thaj kajéar O duijto subijékto sas xramosarde kajfar e
autorura kaj kerde o subijekto; e dikcionarosqo artikulo sas adaptisardo andar o Dictionar rrom-roman, Gheorghe Sarau, Bucuresti, Editura Sigma, 2006, p. 127; o teskto kajear O trinto subijékto sas

lino andar o lil ,E dajagi rromani ¢hib vi literatura vas i VlI-to klasa, Bucuresti, Editura Sigma, 2021, p.145.)

